
Numri i lëndës: 2022:265972 

Datë: 05.03.2024 

Numri i dokumentit:     05414322 

C.nr. 2779/22.  

 

GJYKATA THEMELORE NЁ PEJЁ - Departamenti i përgjithshëm, divizioni civil,  me 

gjyqtarin, Migjen Kastrati,  në çështjen juridiko - civile të paditësit, B.D. të cilën  e përfaqëson 

sipas autorizimit HL., nga fshati B, Komuna e P,  kundër të paditurës,  ‘’H’’ me seli në P, Rr. 

L.D, nr. 156, Pejë,   me bazë juridike për regjistrimin e njehsorëve të ujit, vlera e kontestit, 1000 

euro, jashtë seance me  datën, 05.03.2024  mori këtë: 

 

A K T V E N D I M 

 

I. GJYKATA THEMELORE NЁ PEJЁ - Departamenti i përgjithshëm, divizioni 

civil,  shpallet  inkompetente,  për  të  vendosur, sipas padisë se paditësit,  B.D. të 

cilën  e përfaqëson sipas autorizimit H.L, nga fshati B, Komuna e Pejës,  kundër të 

paditurës, ‘’H’’ me seli në P, Rr. L.D, nr. 156, Pejë,   me bazë juridike për regjistrimin 

e njehsorëve të ujit, vlera e kontestit, 1000 euro.  

 

II. SHPALLËN TË PAVLEFSHME  të gjitha veprimet procedurale të kryera nga ana 

e gjykatës në këtë çështje. 

 

III. HUDHET SI E PALEJUESHME  padia e padisë se paditësit B.D. të cilën e 

përfaqëson sipas autorizimit H.L, nga fshati B, Komuna e Pejës,  kundër të paditurës,  

Hi, me seli në P, Rr. L.D, nr. 156, Pejë,  me bazë juridike për regjistrimin e njehsorëve 

të ujit, vlera e kontestit, 1000 euro,  për shkak se çështja e ngritur me padi nuk 

hyn në kompetencën gjyqësore. 

 

 

A r s y e t i m 

 



 Numri i lëndës: 2022:265972 
 Datë: 05.03.2024 
 Numri i dokumentit: 05414322 
 

2 (4)  

 2
0

2
2

:2
6

5
9

7
3

 

Paditësi përmes të autorizuarit të tij me datë 14.12.2022 ka  parashtruar padi kundër të H, me seli 

në P, Rr. L.D, nr. 156, Pejë,   me bazë juridike për regjistrimin e njehsorëve të ujit, vlera e 

kontestit, 1000.  

 

Gjykata pas pranimit të padisë,  me datë 09.03.2023  ka  marrë  aktvendim  me  të cilin e ka ftuar 

të paditurin që në afatin prej pesëmbëdhjetë (15) ditësh të paraqes përgjigje në padi,  përgjigje 

në padi me shkrim nuk ka dhen. Gjykata duke vepruar në kuptim të nenit,  18 të LPK- së,  

paragrafët 1 dhe 2,  në të cilin parashihet se: 18.1  Gjykata, sipas detyrës zyrtare, gjatë gjithë 

procedurës kujdeset nëse zgjidhja e kontestit hynë ose jo në kompetencën gjyqësore 18.2 Kur 

gjykata gjatë procedimit të çështjes konstaton se për zgjidhjen e kontestit nuk është kompetente 

gjykata veçse ndonjë organ shtetëror tjetër, do të shpallet in kompetentë, do t’i shpallë të 

pavlefshme të gjitha veprimet procedurale te kryera dhe do ta hedhë poshtë padinë që i është 

paraqitur,  gjeti se në bazë të thënieve në padi paditësja, ka shpjeguar në mënyrë kronologjike 

rrjedhën çështjes se pronësisë se banesës dhe ka theksuar  se ne banese janë të vendosura dy ore 

të ujit, njëra me numër konsumatori .......... dhe tjetra me numër konsumatori .......... duke cekur 

edhe shumat e shpenzimit duke i propozuar gjykatës që të vendosi si në petituimit e 

kërkesëpadisë.    

 

Gjykata konsideron se në këtë rast kemi të bëjmë me çështje të pastër administrative, sepse 

çështja e regjistrimit të njehsorëve matëse dhe çështje tjera qe kanë të bëjnë me mënyrën e 

regjistrimit të  ujit të shpenzuar - harxhuar dhe borxhet e mbetura janë çështje e furnizuesit, e ku 

për realizmin e të drejtave është përcaktuar edhe procedura e brendshme. Gjykata në këtë rast, 

nuk mund të shërbej si organ administrativ dhe të krijoj një titull të ri juridik (vendim gjyqësor), 

në procedurën kontestimore sipas kësaj padie.    

 

Sipas ligjit me Nr. 05/L -042 për rregullimin e shërbimeve të ujit, shprehimisht është përcaktuar 

se : ‘’Ky ligj ka për qëllim rregullimin e veprimtarive të ofruesve të shërbimeve të ujësjellësit, 

ujërave të ndotura dhe të furnizuesve të ujit me shumicë dhe themelimin e Autoritetit rregullator 

për shërbimet e ujit ”në tekstin e mëtejm (Autoriteti)”, se autoriteti rregullator për shërbimet e 

ujit (ARRU) si autoritet i pavarur, përgjegjës për rregullimin e veprimtarive të ofruesve të 

shërbimit në Kosovë, i themeluar me këtë ligj; furnizues i ujit me shumicë - çdo ofrues i shërbimit 

që ka licencë të shërbimit për furnizim të ujit me shumicë të përpunuar ose të papërpunuar; kartë 

e konsumatorëve - dokumenti që u jepet konsumatorëve nga ofruesit e shërbimeve, e cila është 

e bazuar në rregulloret e lëshuara nga Autoriteti, i cili në mënyrë të qartë thekson të drejtat dhe 

obligimet e ndërsjella mes konsumatorit dhe ofruesit të shërbimeve, lidhur me shërbimet e 

ofruara; konsumator - personi i cili ka lidhur kontratë për shërbime me ofruesin e shërbimeve 

dhe/ ose merr shërbime nga ofruesi i shërbimeve; kontrata e shërbimit - kontrata standarde e cila 

lidhet mes ofruesit të shërbimeve dhe konsumatorit, i cili rregullon ofrimin e shërbimeve, të 

drejtat dhe obligimet e palëve kontraktuese.  Ndërsa  me nenin  25 të po të njëjtit ligj shprehimisht 

është përcaktuar se : Regjistri i konsumatorëve secili ofrues i shërbimeve e krijon dhe e 

mirëmban listën e konsumatorëve të cilët kanë lidhur kontratë për shërbime (regjistri i 

konsumatorëve) në përputhje me rregulloret e nxjerra nga Autoriteti në pajtim me nenin 47 të 

këtij ligji dhe e mbron fshehtësinë dhe përdorimin e drejtë të të dhënave që ruhen në regjistrin e 

konsumatorëve’’. Sipas Rregullores  për matjen e ujit, Instalimin dhe leximin e pajisjeve matëse 

të ujit, numër 1681, e të paditurës ‘’H’’ me seli në Pejë, shprehimisht është përcaktuar fushë 

veprimtaria dhe kompetenca e kompanisë. Pas përfundimit të procedurës së shqyrtimit 

administrativ, pala e pakënaqur mund të fillojë procedurën administrative për zgjidhjen e 

kontestit në gjykatën kompetente në Kosovë, në pajtim me nenin 43 të këtij ligji dhe me Ligjin 

mbi Procedurën Administrative”  

 

Gjykata e vlerësoi kompetencën e sajë gjyqësore  duke u mbështetur në dispozitat e nenit 17.1, 

të LPK-së, e cila shprehimisht parasheh se gjykata sipas detyrës zyrtare,  menjëherë pas marrjes 

se padisë,  duhet të konstatoi se a është kompetente për procedimin e çështjes që i është paraqitur, 

dhe sipas dispozitës se nenit 17.2 të LPK-së, shprehimisht parashihet  se vlerësimi i kompetencës 

behet në bazë të thënieve në padi dhe në bazë të fakteve që i ka të njohura vet gjykata, sipas 

dispozitës se nenit,  18.1, të LPK - së, shprehimisht parashihet se gjykata sipas detyrës zyrtare 

gjatë gjithë procedurës kujdeset nëse zgjidhja e kontestit hynë ose jo në kompetencën gjyqësore, 

ndërsa sipas dispozitës se nenit 18.3 të LPK-së, shprehimisht parashihet se kur gjykata gjatë 

zhvillimit të procedurës konstaton se për zgjidhjen e kontestit nuk është kompetente gjykata e 

vendit, do të shpallet in kompetencë dhe do ti anuloi veprimet procedurale të kryera dhe do ta 

hedh poshtë padinë.   

 

Sipas dispozitës së nenit, 391.1, pika a), të  LPK-së, shprehimisht  parashihet  se  gjykata me 

aktvendim e hedh poshtë padinë si të palejueshme, po që se konstaton se çështja e ngritur me 

padi nuk hyn në kompetencën gjyqësore. 

 

Sipas dispozitës se nenit 142 të LPK - së, shprehimisht parashihet se: gjykata jep vendime në 

seancë gjyqësore apo jashtë seance, vendimet e gjykatës jepen në formë të aktgjykimit apo të 

aktvendimit, për të gjitha çështjet tjera gjykata vendos me anë të aktvendimit.   

Bazuar në të cekurat më lartë, gjykata  konsideron se në rastin konkret,  çështja e parashtruar me 

padi nga ana e paditëses  ndaj të paditurës nuk është çështje e cila hyn në kompetencën gjyqësore, 

por e njëjta duhet të rregullohet në procedurë administrative pranë të paditurës,  sipas procedurës 

se paraparë të Ligjit nr. 05/l -042 për rregullimin e shërbimeve të ujit nr. 2002/5,  Ligji nr. 06/l -

037 për Metrologji, si dhe akteve të brendshme dhe atë rregullore për matjen e ujit, instalimin 

dhe leximin e pajisjeve matëse të ujit, numër 1681, andaj gjykata në kuptim të nenit, 17, 18 e 

lidhur me nenin,  391 pika a), 142  të LPK-së,  u  vendosi  si  në piken  I, II, III të dispozitiv të 

këtij aktvendimi.  

 

 

GJYKATA THEMELORE PEJË  

DEPARTAMENTI I PËRGJITHSHËM – DIVIZIONI CIVIL 

2022:265972, C.nr. 2779/22 i dt. 05.03.2024 

  

 G j y q t a r i                  

          Migjen Kastrati  

 

________________ 

 

 

UDHËZIM JURIDIK: 

Kundër këtij aktvendimi është e lejuar ankesa në afat prej pesëmbëdhjetë, (15) ditësh,  

nga dita e pranimit të këtij aktvendimi, për Gjykatën e Apelit në Prishtinë,  

përmes kësaj gjykate.  

 

 

 


